
 Елбасы Н.Назарбаевтың 2014 жылы халыққа арнаған Жолдауында  Қазақ хандығының 550 жылдығын 
атап өту туралы тапсырмасы елімізде, қоғамдық санада жаңа бір сілкініс туғызып, халықаралық ірі саяси 
оқиға болып атап өтілді. Бұл қазақстандық патриотизмді қалыптастыруда аса қуатты шара болып 
табылды.    Керей мен Жəнібек хан құрған  Қазақ хандығы тарих сахнасына көтер-ілгеннен бастап талай 
тар жол, тайғақ кешулерге толы жылдар мен ғасырларды бастан кешті. Деректік негіздермен дəлелдей 
отырып, 1465-1466 жылдары құрылған мемлекет қазіргі Қазақстан аумағын-дағы хандық мемлекеттің 
жаңа құрылымын жасады. Бұл мемлекетті саяси тұлғалардың алып бəйтеректері Керей мен Жəнібек 
сұлтандар құрды жəне жетекшілік етті. Біздің бүкіл өткен тарихымыз жаулас елдердің, жау болмаған 
күннің өзінде жат жұрт өкілдерінің қолымен жазылып өздерінің мүдделеріне сай бұрмаланып келгендігін 
есте сақтап,  тəуелсіздігіміздің кепілі ретінде ол өткен тарихтағы ақиқатты  бұрмалап 
«ақтаңдақтар»  жасауға  жол бермеуміз қажет.

 
 




